
ACbit:	 Asosiasaun CHEGA ba ita

CAVR:	 Comissão de Acolhimento, Verdade e Reconciliação

CPRN:	 Conflict Prevention and Response Network

HIV/AIDS:	 Human Immunodeficiency Virus/Acquired Immune Deficiency Syndrome

DHS:	 Demographic Health Statistic

DNPCC:	 Diresaun Nasionál ba Prevensaun Konflitu iha Komunidade

F-FDTL:	 Falintil-Forsa Defeza Timor-Leste

FPS:	 Feto, Pás no Seguransa

LGBTI:	 Lesbian, Gay, Bisex Transgender no Intersex

MI:	 Ministériu Interior

MSSI:	 Ministériu Solidaridade Sosial e Inkluzaun

PAN:	 Planu Asaun Nasionál

PNTL:	 Polisia Nasionál Timor-Leste

RAEOA:	 Rejiaun Administrativu Espesiál Oekusi-Ambenu

RKSNU:	 Rezolusaun Konsellu Seguransa Nasoens Unidas 

UN Women:	Entidade Nasoens Unidas ba Igualdade Jéneru no Empoderamentu Feto

VBJ:	 Violénsia Bazeia Ba Jéneru

VD:	 Violénsia Doméstika

Governu Timor-Leste hatudu nia kompromisu ba igualdade jéneru bainhira aprova Planu 
Asaun Nasionál Rezolusaun Konsellu Nasoens Unidas 1325 Feto, Pás no Seguransa, bolu 
PAN 1325 iha Abril 2016. Ho lideransa Ministériu Interior, Governu hatudu ona kompromisu 

hodi habelar PAN 1325 to’o iha baze, ne’ebé serbisu hamutuk ho Institusaun Governu na’in 12, 
sosiedade sívil no apoiu UN Women.

Mudansa ne’ebé hetan husi Implementasaun PAN 1325 konsege fo espasu ba feto sira atu 
hetan kargu ka xave importante nian iha Ministériu Interior, hodi nune’e feto sira bele foti 
desizaun iha nível altu. 

Ba Ministériu Interior PAN 1325 importante no iha duni nia benefísiu tamba iha nia pilár 
ha’at hanesan pilár Partisipasaun, Prevensaun, Protesaun no Hari’i Dame, tuir duni mehi 
ne’ebé mak instituisaun Ministériu Interior hakarak atinji, atu bele apoia feto maluk sira hodi 
bele sai lideransa, atu iha kna’ar hodi halo prevensaun ba konflitu, halo protesaun no kna’ar 
importante ida ba feto nia asaun iha hari’i dame. 

Ministériu Interior halo ona esforsu ida ne’ebé mak bele atinji metas tuir Planu Asaun 
Nasionál 1325. Mudansa ne’ebé hetan, la’os deit mudansa ba instituisaun maibe úniku liu 
halo mudansa ba ema nia pesoál, ne’ebé hala’o serbisu iha Ministériu Interior.

Hau foti opórtunidade ida ne’e, lori Ministériu Interior nia naran, hato’o parabeins ba esforsu 
ne’ebé halo ona ba PAN 1325 Feto, Pás no Seguransa hodi hetan mudansa pozitivu ba grupu 
tarjetu sira liuhusi pilár Partisipasaun, Protesaun, Prevensaun no Hari’i Pás. Ida ne’e mak 
estadu no governu hakarak atinji, maske neneik maibe bebeik mudansa sei akontese.

Ministériu Interior orgullu ba ekipa tomak, parseiru sira hanesan sosiadade sívil, liñas 
ministeriais, lideres komunitária, PNTL, F-FDTL no UN Women, ne’ebé hatudu duni sira nia 
vontade hakarak tulun duni governu, hodi atinji meta sira liga ho PAN 1325.

Husi Mudansa ne’e hau nia esperansa governu nafatin iha komitmentu atu kontinua halo 
serbisu hamutuk ho parseiru sira, tamba sei iha problema, obstáklu sira ne’ebé grupu 
marjinál sira hasoru iha área rurál. Espera ita sei hetan tan mudansa sira seluk ne’ebé 
pozitivu tebes no Timor-Leste bele sai modelu ba nasaun sira seluk .

“Mudansa ne’e posível, Hau Barani Atu Halo, Hau Fiar Nasaun Ne’e Sei Furak, Bainhira Feto 
Sira Hotu Partisipa”

Dili, Fevereiru 2020

Ministru Interiór

Papél Importante feto maluk sira nian iha asuntu pás no seguransa, nu’udar fatór ida 
ne’ebé presija tau a’as, tamba feto sai ajente ba hari’i pás iha mundu. Liuhusi Rezolusaun 
Konsellu Seguransa Nasoins Unidas 1325, ba Feto, Pás no Seguransa adopta unanime 

ninia rezolusaun ba dahuluk ne’ebé espesífikamente rekoñese katak kontribuisaun feto sira 
nian iha prevensaun konflitu, mantein pás, rezolusaun konflitu no hari’í pás la valoriza no la 
utiliza. 

Povu Timor esperiensia moris iha konflitu nia laran ne’ebé hahu hosi 1975 – 1999 no akontese 
tan konflitu iha tinan 2006, feto maluk sira foti kna’ar importante ne’ebé mak bele hatudu 
oinsa feto hala’o nia responsabilidade hodi influénsia lideransa sira no ba komunidade 
jeralmente atu bele hapara violénsia no konflitu ne’ebé akontese tamba kauza husi konflitu 
halo grupu vulnerável liuliu feto no labarik sira tenke simu todan no moris iha risku nia laran.

Rezolusaun 1325 sai plataforma importante hodi bele tau pilár ha’at liga ho feto, pás no 
seguransa mak hanesan:

Partisipasaun: hodi fóka konaba oinsa hasa’e reprezentasaun feto eleitu ka nomeadu iha 
aspetu hotu-hotu no iha nível hotu, foti desizaun nian iha setór governasaun, seguransa, 
defeza no justisa iha nível nasionál no lokál.

Protesaun: proteje feto no labarik feto sira hosi forma violénsia bazeia ba jéneru no 
diskriminasaun liuhusi fíziku, psikolójiku, ekonómiku, sosio-kulturál iha situasaun konflitu 
ka postu konflitu, iha uma laran no komunidade. 

Prevensaun: ba konflitu no violénsia bazeia ba jéneru, inklui violénsia seksuál ne’ebé hala’o 
hanesan tátika funu nian.

Hari’i pás: estabelese pás permanente liuhusi inkluzaun no igualdade. Promove papél 
feto sira nian iha hari’i pás no rezolusaun konflitu, liu-liu iha komunidade sira no asegura 
partisipasaun feto sira nian iha área hotu-hotu, iha planu postu konflitu nian inklui 
rekoperasaun ekonómiku no orsamentu sensível ba jéneru.

Governu liuhusi Ministériu Interior implementa ona Rezolusaun Konsellu Seguransa 
Nasoens Unidas 1325 ba Feto, Pás no Seguransa, hamutuk ho nia parseiru sira, hatudu 
oinsa programa hirak ne’e la’o no mudansa ne’ebé hatudu ona iha implementasaun refere. 
Mudansa sira ne’ebé hatudu maka aumenta ona partisipasaun feto iha prosesu hari’i pás, 
lideransa no foti desizaun, aumenta ona feto iha Suku, asegura ona osan ba PAN 1325 no 
dezenvolve ona estratéjia Jéneru PNTL. 

Iha relatóriu ne’e sei hatudu istória humanu ne’ebé mak governu hamutuk ho nia parseiru 
sira halo ona mudansa ba iha hahalok, atetudi no hasa’e koñesementu hodi atinji visaun 
boot husi rezolusaun 1325.

Saida Mak Planu Asaun Nasionál 1325?
Timor-Leste nia Planu Asaun Nasional [PAN] ba Implementasaun Rezolusaun Konsellu Seguransa Nasoens Unidas 
[RKSNU] 1325  ne’e mak produtu ikus husi prosesu partisipasaun multi-parte interesante sira ne’ebé hahú tiha ona husi 
Sekretariu Estadu Seguransa iha 2013. Molok iha esbosu PAN atuál, iha eventu aprendizajen barak, organiza konsulta 
internu no esternu sira hodi mobiliza apoiu no envolvimentu kuáze organizasaun 25 resin husi governu, sosiadade sívil 
inklui organizasaun feto akadémika sira, konfisoens relijiozas no parseiru dezenvolvimentu sira. 

Tamba Sa PAN 1325 Importante?
PAN 1325 nia objetivu la’os deit atu kompensa no rekoñese feto sira nia sofrimentu nu’udar vítima durante konflitu 
pasadu, maibe mós rekoñese no tane a’as feto sira nia kontribuisaun, maibe iha tendensia atu dudu fila fali ba moris 
uma laran nian, bainhira prosesu pás no dezenvolvimentu hahú ona. PAN ida ne’e mós nu’udar insentivu importante 
ida, hodi hasa’e no hametin partisipasaun ativu no lideransa feto Timor oan nian iha esforsu ba pás no hari’i estadu 
nasaun ne’e nian. 

Pilár Partisipasaun
Lideransa Ne’ebé Halo Mudansa

Iha Timor-Leste, feto barak mak tuur iha Parlamentu no Konsellu Ministrus kompara ho nasaun sira seluk iha Sudeste 
Áziatiku. Agradese ba sistema kuota, porsentu 38 husi kadeira 65 iha parlamentu ne’ebé oras ne’e daudaun okupa 

husi feto sira. Partisipasaun feto iha kadeira Governu Konstitusíonal VIII atinji porsentu 6 mak hanesan ministra rua, 
vise-ministra tolu no sekretaria estadu ida. Maski partisipasaun feto sira iha nível suku ne’e sei sai hanesan dezáfiu, 
dezde eleisaun iha Outobru 2016, feto sira kuáze dobru sira nia partisipasaun nu’udar Xefe Suku, husi pursentu 2.4 ba 
pursentu 4.5. No aumenta ba bebeik feto nia intensifikandu hodi husu ba opórtunidade hanesan. 

Nune’e mós liña ministeriál sira foti asaun atu garantia feto nia representasaun forte iha foti desizaun, ezemplu 
hanesan Ministériu Interior. Sira nomeia no fornese rekursu ba Pontu Fokál Jéneru atu apoiu ba implementasaun PAN 
1325, hatudu sira nia komitmentu ba implementasaun igualdade jéneru. 

PNTL mós iha ona Estratéjia Jéneru ho metas atu rekruta feto liu porsentu 30 iha sira nia instituisaun. Ministériu 
Defeza no F-FDTL mós lansa ona kampaña espesífiku, atu asegura feto involve iha rekrutamentu foun tuir planu iha 
tinan 2020.

Lidera ba Igualdade Jéneru Iha Ministériu Interior
Lidia: “Feto Tenke Prontu Hodi Sai Líder, Hodi Kontribui Ba Hari’i Pás” 

“Nasoins Unidas hare’e katak nasaun sira ne’ebé akontese 
konflitu dala barak feto no labarik feto mak sai vítima. 
Timor nu’udar nasaun postu konflitu, liuhusi esperiensia 

hahú husi 1975-1999 no tinan 2006 sai esperiensia ba 
nasaun ida ne’e. Liuhusi Ministériu Interior ne’ebé maka 

kaer ba área seguransa, estadu sente katak presiza 
implementa Rezolusaun Konsellu Seguransa Nasoins Unidas 
hodi koalia konaba Feto, Pás no Seguransa. Governu fo fiar 

hodi dezenvolve PAN 1325, ba nasaun Timor-Leste tamba 
nu’udar membru Nasoins Unidas,” Diretóra Lidia  Lopes, 

Gabinete Planeamentu, Ministériu Interior.

Lidia Lopes Carvalho, Diretora ba Gabinete Planeamentu Ministériu Interiór. Foto: Zevonia Vieira

Partisipasaun feto iha funu hatudu 
duni valór boot, oinsa feto maluk 
sira sakrifka an hodi luta hasoru 
brutalizmu militár Indonesia. Ohin 
loron, feto maluk sira kontinua 
hatudu nia abilidade hodi kontra 
violénsia no konflitu ne’ebé kontinua 
daet iha ita le’et.

Feto ida istória ida, liuhusi istória 
luta ne’ebe naruk, hasoru ukun 
kolonializmu, hasoru kultura ne’ebe 
diskrimina feto, maibe luta ne’ebé 
feto maluk sira halo, hatudu duni nia 
solusaun no nu’udar vitória ida feto 
maluk sira.

Liuhusi Rezolusaun Konsellu 
Seguransa Nasoens Unidas Feto, 
Pás no Seguransa, Timor-Leste 
adopta liuhusi PAN 1325 Feto, Pás no 
Seguransa ne’ebé Ministériu Interior 
maka sai na’in ba programa ne’e atu 
hare’e ba iha asuntu Feto, Pás no 
Seguransa. 

Pilár I, konaba Partisipasaun, iha 
alvu atu aumenta partisipasaun 
feto iha área dezenvolvimentu 
hotu. Ministériu Interior foti asaun 
atu asegura integrasaun igualdade 
jéneru iha nia institusaun laran. Ho 
implementasaun PAN 1325 aumenta 
partisipasaun feto iha kargu 
lideransa ne’ebé iha tinan 2016 
feto maiória priénse kargu xefias 
ho pursentu 9, tuir mai iha tinan 

2018 iha mudansa signifikante atinji pursentu 10. Ida ne’e fo mós oportunidade ba feto atu partisipa iha treinamentu, 
asegura komunidade lokál iha koñesimentu konaba PAN 1325 no enkoraja feto atu partisipa iha manutensaun pás no 
seguransa. 

Lidia Lopes Carvalho, Diretora ba Gabinete Planeamentu Ministériu Interior, hala’o nia kontribuisaun liuhusi PAN 1325 
Feto, Pás no Seguransa, ne’ebé estadu Timor adopta liuhusi rezolusaun Nasoins Unidas nian. 

PAN 1325 Feto, Pás no Seguransa fo benefísiu bo’ot ba nia an rasik. Husi PAN 1325 Lidia kaer kargu importante iha 
Ministériu Interior no hatudu duni profesionalidade.

“Uluk hau lidera diresaun prevensaun konflitu, diresaun ne’ebé loron-loron tenke hasoru ema sira ne’ebé hetan 
problema iha baze, hanesan diretóra hau tenke lidera staff ne’ebé ho hahalok diferente, maibe liuhusi rezolusaun ida 
ne’e fo fiar mai hau no sai motivasaun ida mai hau katak, maske hanesan feto, hau labele lakon ho mane, maske hau 
feto, hau tenta uza kapasidade ne’ebé iha hodi lidera diresaun ida ne’e, hodi bele serbisu hamutuk ho hau nia staff feto 
no mane, oinsa maka atu bele hala’o serbisu kona ba prevensaun konflitu iha komunidade atu ajuda sira hodi identifika 
sira nia problema no hafoin ajuda sira hodi halo aprosimasaun no buka solusaun hodi resolve sira nia problema,” tenik 
Lidia.

Mudansa no benefísiu ne’ebé mak Lidia hetan husi PAN 1325 ba nia-an, konsege hetan mós mudansa maske la’os 
mudansa ne’ebé signifikante, maibe Lidia iha esperansa boot iha futuru katak bele iha mudansa ne’ebé signifikante. 

Dezde tinan 2019, Ministériu Interior rekruta nia mediadór foun, no garantia katak iha igualdade entre feto no mane. 
Ohin porsentu 46 mediadora feto (18 husi total 38), kompara ho porsentu 30 iha tinan 2017. Ida ne’e mak rezultadu husi 
tarjetu kampaña ba promosaun feto nu’udar mediadora.  

Guilhermina: “Feto nia advokásia kontribui atu dezenvolve PAN 1325”

“Prinsipiu husi programa ne’e hau bele dehan katak 
saida mak hau la hatene, hau bele hatene, hanesan 

direitu feto nian konsagra iha Konvensaun no 
Rezolusaun Konsellu Seguransa Nasoens Unidas. Ba hau 
pesoál produtivu tebes nu’udar feto, no liuhusi ne’e, 

hau mos bele ajuda no motiva feto sira seluk, katak ita 
nia direitu ne’e iha, oinsa ita bele luta hodi hetan ita nia 

direitu, ema labele marjinaliza ita,” Guilhermina

Guilhermina Filomena Saldanha 
Ribeiro, feto maluk kaer pasta 
importante hanesan Prezidenti 
Komite Diretiva ba PAN 1325 ne’ebé 
involve-an iha implementasaun 
PAN 1325. Guilhermina haktuir 
tamba sa PAN 1325 ne’e importante 
ba rai doben ida ne’e, tamba Timor 
nasaun ida ne’ebé sai postu konflitu 
no ita hatene se mak terus liu iha 
situasaun funu mak feto no labarik 
feto. 

Guilhermina involve mós iha grupu 
traballadór hodi prodús PAN 1325, 
nu’udar Timor oan Guilhermina 
orgullu tamba PAN 1325 ne’e prodús 
husi Timor oan sira no tetu ho 
situasaun ne’ebé komunidade, liu-
liu feto no labarik feto sira infrenta. 

Guilhermina konfesa katak 
diferensia molok no hafoin 
implementa PAN 1325, iha nia 
diferensia, “uluk ne’e taka oituan 
no ladun hatene, maibe depoiz 
lansamentu bele dehan ema hotu 
bele hatene ita nia feto maluk 
sira no labarik feto sira nia direitu 
hakerek iha PAN 1325.

Guilhermina kontinua halo nia 
kna’ar hodi influensia instituisaun 
seguransa nian, bainhira iha 
rekrutamentu ba polísia, feto 
mós tenke iha pursentu 30, hodi 

Guilhermina Filomena Saldanha Ribeiro, Prezidenti Komite Diretiva ba PAN 1325. Foto: Ministériu 
Interiór

nune’e bele konkore ho mane. Iha 
tempu ne’eba Sekretariu Estadu no 
Komandante Jerál aseita, to’o ikus 
hetan duni numéru ida maske la to’o 
30%, maibe hau kontente tamba ho 
hau nia esperiensia bele alkansa 
duni mudansa iha rekrutamentu 
PNTL, no altura ne’eba bele hetan 
mais ou menus porsentu 15. 

Daudaun ne’e numéru funsionáriu 
permanente feto iha Ministériu 
Interiór hamutuk porsentu 11.42 iha 
2019-2020 kompara ho 2016 iha deit 
porsentu 12.04, ida ne’e la inklui 
funsionáriu temporáriu, bens e 
serviço no nomeasaun polítika. 

Martinho: “Hau Hetan Benefísiu no Mudansa Ba Hau nia An Husi PAN 1325”

“Hau rasik hetan benefísiu konaba saida mak jéneru, 
dala barak ema dehan ne’e feto nian. Husi hau nia 

partisipasaun durante ne’e hetan informasaun lubuk 
ida no gaña esperiénsia liga ho asuntu Feto, Pás 

no Seguransa, liga ho partisipasaun feto sira nian 
iha prosesu rekonstrusaun estadu nian, liuliu iha 
planeamentu hari’i pás, oinsa involve feto sira iha 

rezolusaun konflitu no asuntu globál nian,” Martinho

Involvimentu mane sai hanesan 
parseiru feto nian importante 
iha moris ida ne’e. Maske kultura 
patriarkál sai bareira ba iha 
situasaun feto maluk sira nian, 
ne’ebé dalabarak iha imajén hatudu 
mane mak iha podér bo’ot liu hodi 
xefia ka foti desizaun hahú husi uma 
laran, komunidade no instituisaun 
importante sira, maibe mudansa 
komesa akontese neneik ona, 
tamba mane balun sai parseiru feto 
nian no la’os sai ukun nain ba feto 
maluk sira. 

Iha istória ida mai husi Martinho 
Carvalho Sarmento, nu’udar Inspetór 
Jerál iha Ministériu Interiór. Martinho 
hanesan pontu fokál ba programa 
PAN 1325 Feto, Paz no Seguransa. 

Martinho ne’ebé aprende barak 
konaba prevensaun konflitu, jéneru 
no feto, halo nia sente abilidade 
aumenta no muda nia an oinsa 
atu enkoraja feto maluk sira atu 
partisipa no serbisu hamutuk.

“Hau rasik hetan benefísiu konaba 
saida mak jéneru, dala barak ema 
dehan ne’e feto nian. Husi hau 
nia partisipasaun durante ne’e 
hetan informasaun lubuk ida no 
hetan esperiensia liga ho asuntu 
Feto, Pás no Seguransa, liga ho 
partisipasaun feto sira nian iha 
prosesu rekonstrusaun estadu nian, 
liuliu iha planeamentu hari’i pás, 

Guilhermina Filomena Saldanha Ribeiro, Prezidenti Komite Diretiva ba PAN 1325. Foto: Ministériu 
Interiór

Martinho Carvalho Sarmento, Inspetór Jerál, Ministériu Interiór. Foto: UN Women

oinsa involve feto sira iha rezolusaun konflitu no asuntu globál nian,” tenik Martinho nakonu ho motivasaun.

Martinho rasik orgullu tamba hetan oportunidade, hodi halo serbisu ba asuntu Feto, Pás no Seguransa no oinsa halo 
prevensaun konflitu iha komunidade. Serbisu ne’ebé hasoru obstáklu barak tamba Timor nia kulutura ne’ebé ladun fo 
espasu, maibe ida ne’e la hamate espíritu hodi halo mudansa neneik maibe bebeik. “Importante mai hau atu involve 
nu’udar mane, oinsa mak guia ita hodi hare’e asuntu feto no labarik feto sira”.

Husi Partisipante Treinamentu Sai Ativista ba Igualdade Jéneru
Bendita no sira seluk kria grupu Feto, Pás no Seguransa. 

Bendita de Jesus, Diretora  NGO Feto ba Dezenvolvimentu. Foto: Zevonia Vieira

Advokásia lokál ba igualdade jéneru iha sidade Baucau frekuentamente hala’o 
husi organizasaun feto ka organizasaun internasionál husi nível nasionál, no 
koordenasaun limitadu liu atu fóka violénsia bazeia ba jéneru, to’o líder feto 
lokál ida konekta liuhusi programa ONG Ba Futuru nian konaba lideransa feto 
ba rezolusaun konsellu seguransa nasoins unidas, feto, pás no seguransa 
ne’ebé hahú iha 2018 no hatudu ninia progresu iha 2019, ho apoiu tékniku no 
finaseiru husi UN Women. 

Iha Baucau, Elisabet Soares da Silva and Bendita de Jesus, partisipante iha 
programa ne’e, deside atu estabelese grupu advokásia atu suporta feto no 
labarik feto hodi halo advokásia ba sira nia direitu iha 2018.  

Bendita De Jesus, fundadora husi grupu no diretóra organizasaun lokál, 
informa “Molok programa Ba Futuru, ami seidauk kumpriende oinsa atu 
hatene di’ak liu serbisu advokásia. Agora ami hatene atu organiza ema ba 
advokásia no halo asaun pozitivu ba dame. Ami inspira husi Ba Futuru no 
ninia ekipa, nomós portavóz inspirasionál ne’ebé introdús ona mai ami atu 
estabelese grupu advokásia feto, pás no seguransa. Liuhusi sekuénsia 
treinamentu no konsellu, aumenta mós ami nia abilidade no fiar-an ne’ebé 
lori ami atu foti asaun.”

“Ami aprende konaba RKSNU Feto, Pás no Segurasa no oinsa rekoñese 
papél feto nian iha dezenvolvimentu país. Ida ne’e motiva ami atu kontinua 
treinamentu organiza husi Ba Futuru no halo advokásia ba prevensaun konflitu 
iha Baucau. Ho uza materiál treinamentu husi Ba Futuru, ami kontinua fornese 
treinamentu konaba RKSNU 1325 no igualdade jéneru ba feto sira iha área 
rural no Xefi Suku sira,” Koordenador grupu FPS Elisabeth Soares da Silva, 

28 hateten. “Ami nia objetivu atu 
kontinua reforsa kapasidade feto no 
labarik feto nian no atu sai ativista 
ne’ebé bele sai ponte sosiedade atu 
konekta ba governu lokál”.

Grupu advokásia feto, pás no 
seguransa (FPS) Munisipiu Baucau 
iha membru 28 reprezenta husi 
organizasaun no ema oioin, hahú 
husi sobrevivente sira husi postu 
konflitu ba organizasaun juventude 
no ema ho defisiénsia, inklúi feto no 
mane. 

“Ami mós hahú serbisu besik ho 
komunidade Lesbian, Gay, Bisex, 
Transgender no Intersex (LGBTI). 
Pesoalmente, hau orgullu fo ona 
apoiu ba sira atu fiar-an. Sira 
esperiensia tiha ona diskriminasaun 
barak tamba ezisténsia husi 
estereótipu ne’ebé sira hasoru 
iha komunidade.  Maibe tamba 
treinamentu no suporta husi ami, 
ita bele hare’e katak aumenta ona 
sira nia fiar-an no abilidade atu 
koalia iha públiku konaba sira nia 
situasaun nomós  hahú ona suporta 
malu wainhira hasoru violénsia no 
diskriminasaun,” tenik De Jesus. 

Grupu ida ne’e rekoñese 
nu’udar parte ida husi paisajén 
dezenvolvimentu Baucau, 
partisipa iha enkontru trimestrál 
sosiedade sívil nian organiza husi 
administrasaun munisipál, no 
autoridade sira hatene konaba sira 
nia asaun. Sira halo ona asaun barak 
atu fóka ba violasaun direitu umanu 
iha sira nia komunidade iha Baucau 
dezde sira estabelese. “Iha Fevereiru 
2019, ami organiza konferénsia 
imprensa ho hamo’os na’in ka 
responsável ambiente husi Ospitál 
Baucau (liliu feto sira) ne’ebé la 
simu sira nia saláriu durante fulan 

3,” hateten De Jesus. Atensaun husi media ne’e fo hanoin ba Ministru Saúde, iha ne’ebé tuir mai hasoru responsável 
ambiente no organiza sira nia pagamentu loron tuir mai. “Iha fulan Marsu 2019, ami organiza konferénsia imprensa atu 
fóka ba situasaun seguransa tamba konfrontu entre grupu juventude diferente iha Baucau.  Konfrontasaun aumenta, 
difikulta transporte públiku no fo impáktu ba negósiu ki’ik sira iha Baucau, ne’ebé labele ona asesu ba merkadu lokál”. 
Grupu Feto Pas no Seguransa Baucau parseria ho organizasaun 15 no hetan apoiu husi ONG Belun (nomós parseiru 
ho projeitu ida ne’e) ba konferénsia imprensa, ne’ebé transmite iha RTTL. Hafoin ne’e, Diretór Nasionál Prevensaun 
Konflitu Komunitáriu no PNTL organiza diskusaun entre grupu sira. Sira kontinua monitoriza situasaun iha área ne’e 
to’o situasaun hakmatek. 

Liuhusi abilidade, koñesimentu no valór programa ne’ebé lori ba feto no mane iha Baucau, sira kontinua atu ajuda 
ba mudansa norma sosiál iha sira nia komunidade, kontinua hametin kapasidade feto sira seluk no aumenta sira nia 
konfia-an, inklúi sira ne’ebé iha liu kotuk, no fo influénsia ba sira ne’ebé foti desizaun iha nível lokál liuhusi sira nia 
advokásia.

Feto Iha Forsa Seguransa

PNTL dezenvolve ona nia polítika kona-ba igualdade jéneru liuhusi hadi’a oportunidade hanesan no hasa’e 
dezenvolvimentu ba feto iha polisiamentu. PNTL iha komitmentu maka’as atu implementa igualdade jéneru iha 
instituisaun laran atu fornese atendementus hanesan ba mane no feto hotu, labarik mane no feto hotu iha Timor-
Leste. PNTL mós nu’udar defensór ba direitu no liberdade Timoroan sira hotu nian (feto, mane, labarik-mane, no labarik 
feto sira) no fiadór ba seguransa interna nasionál. Preokupasaun sira seguransa nian diferente ba feto no mane. 

Iha Timor-Leste, feto ho porsentu 33 ho idade tinan 15 to’o 49 sai tiha ona vítima ba violénsia doméstika no jovén mane 
sira iha risku a’as liu ba violénsia iha estrada (DHS 2016). PNTL presiza estratéjia no aprosimasaun apropriadu atu 
responde ba preokupasaun seguransa sira-ne’ebé diferente. Esperiensia barak iha VPU hatudu katak dala barak vítima 
sira husi violénsia doméstika ka abuzu seksuál nian iha liu konfiansa atu relata ba ofisiál polísia feto sira. 

Ho implementasaun Estratéjia Jéneru, PNTL sei buka atu atinji ba iha tinan 2022 impaktu rua mak hanesan: 1) Garante 
PNTL feto no mane nia asesu hanesan ba oportunidade iha formasaun no asesu hanesan iha edukasaun; no 2) Garante 
PNTL nia lei, polítika no regulamentu sira ne’ebé mak reflete igualdade jéneru. 

Ho nune’e, aspeitu jéneru iha reforma PNTL importante atu haree oinsa bele hametin kapasidade, forsa tomak no 
ambiente servisu nudar baze setor seguransa ne’ebé profesional no efetivu. 

Feto PNTL lidera isár bandeira. Foto: UN Women/Bernadino Soares

PNTL Iha Kareira no Família

“Ami nu’udar inan serbí família no ofisiál polísia serbí ba nasaun. Tan ne’e, iha bebé la hapara ami 
nia kareira atu sustenta oan sira no labele obriga ita atu depende deit ba ita nia la’en”.

Hasoru komandante polísia munisipál feto ba dahuluk, Superintendente Natercia E. S. Martins, ne’ebé serbisu ona ba 
PNTL iha tinan 10 nia laran. 

Moris iha foho ida iha Ermera, Superintendente Martins aprende atu sai feto forte ida husi nia aman, ne’ebé hanesan 
eiz membru forsa defeza Timor Leste. Só nia deit mak fo apoiu ba nia mehi atu tama iha polísia. Ninia motivasaun atu 
sai polísia ida no hamri’ik ba injustisa, hahú kedas husi ativista ba independénsia iha 1999 ne’ebé hatudu injustisa no 
violasaun hasoru juventude sira husi forsa seguransa Indonézia. Tamba ne’e, nia deside atu buka dalan hodi inspira 
jovén no feto sira seluk atu la’o ho nia no bele realiza mehi ba funu rezisténsia. Nia investe tempu no nia rekursu rasik, 
no kolabora ho veteranu no igreja atu passa nia mensajén konaba asuntu seguransa iha área sira ne’ebé labele asesu.  

Nia motivasaun no pasiensia lori nia ba progresu dezenvolvimentu kareira. Fo hanoin ba opórtunidade barak ne’ebé 
nia hetan atu dezenvolve nia kapasidade iha nasaun laran no liur, nia akresenta. “Hau nia dedikasaun serbisu no 
serbí ba instituisaun lori hau ba hetan treinamentu sira no promosaun.” Iha deit tinan 10 iha nia kareira, nia hetan 
ónra nu’udar Komandante Polísial Munisípiu Liquiça. Hanesan feto serbisu na’in sira seluk, nia halo balansu ba ninia 
serbisu no família. Fóra husi responsabilidade rua ne’e, iha 2011 nia kompleta lisensiatura hafoin nia mandatu tinan 4. 
Superitendente ne’e hateten katak nia tempu hamutuk ho PNTL mak esperiensia ida furak liu. “Hanesan komandante 
feto, hau hetan suporta barak husi kolega sira. Maibe hanesan komandante feto mesak ida ba tinan barak, la garantia 
katak ita nia lian forte nato’on atu ema rona”. 

Nia fahe mós katak lidera ho idade jovén no hanesan feto lori dúvidas barak, inklui iha instituisaun. Hau nia kolega sira 
husu hau konaba abilidade lidera, hau iha dilemma ida. Karik hau husik liu deit no taka odamatan ba feto sira ne’ebé 
koko haka’as-an ba etapa tuir mai? Natercia mós fo xamada ba instituisaun atu fo fiar ba feto barak liutan. 

“Ami nu’udar inan serbí família no ofisiál polísia serbí ba nasaun. Feto tenki independente ekonomikamente. Tan ne’e, 
iha bebé la hapara ami nia kareira atu sustenta oan sira no labele obriga ita atu depende deit ba ita nia la’en”. Natercia 
kontinua hola parte iha lideransa no partisipa iha treinamentu forsa polísia. Nia mós daudaun ne’e selesiona hamutuk 
ho feto lima seluk atu partisipa iha misaun ONU nian iha futuru. Ida ne’e parte ida husi Governu Timor-Leste nia 
komitmentu ba PAN 1325.

Komandante Polísia Munisipál Feto, Superintendente Natercia E. S. Martins. Foto: Helio Miguel

Pilár Prevensaun
Pilár prevensaun hanesan elementu importante atu prevene konflitu no violénsia bazeia ba jéneru, inklui violénsia 

seksuál ne’ebé hala’o hanesan tátika funu nian. Prevensaun ba konflitu no violénsia bazeia ba jéneru, inklui violénsia 
seksuál tenki hetan prioridade hodi sustenta pás. Prevensaun bele alkansa liuhusi inkorporasaun perspetiva feto sira 
nian iha sistema alerta sedu, edukasaun públika no akuzasaun ba sira ne’ebé viola feto nia direitu.  

Timor-Leste mak komunidade forte ba serbisu rezolusaun konflitu liuhusi tradisaun no líder lokál, serbisu ho papél 
importante ne’e atu asegura komunidade estável no dame. Maibe dala barak prátika sira ne’e guia husi ezisténsia 
estrutura no norma patriarkál ne’ebé kontra direitu feto. Problema sira hanesan violénsia doméstika, asédu seksuál 
no seluk hanesan asaltu seksuál dala barak konsidera deit nu’udar kestaun violénsia personal, no la rekoñese hanesan 
konflitu boot komunidade nian. No insedente sira sempre hakarak atu rezolve deit hanesan kestaun ónra família nian, 
dúke foka ba nesesidade vítima no preferénsia ba rekuperasaun no seguransa.  

Iha PAN 1325 nia okos, progresu hatudu momós ona atu garantia feto nia preokupasaun hola parte iha senáriu 
prevensaun konflitu komunitáriu. Feto sira sai dezempeñadu ho sira-nia papél, no sira-nia lian rona. 

Konsellu Polísiamentu Komunitáriu garantia partisipasaun iguál entre feto no mane. Diresaun Nasionál Prevensaun 
Konflitu Komunitáriu husi Ministériu Interior, ativu serbisu atu garantia prátika rezolusaun disputa ne’ebé halo sensível 
ba jéneru. No ONG Belun asegura ona katak feto iha mapa ba alerta sedu no responde sedu. 

Feto Mediadora Hamate Estereótipu No Serbisu Atu Lori Dame iha Timor 
Leste

Feto mediadora konflitu, Evelina no joaquina (daruak no datoluk husi liman karukt) rezolve 
ona 25 konflitu komunidade ne’ebé lolós komete ona ba violénsia no krime. UN Women/Emily 
Hungerford.

Photo: Diskusaun Panel iha Leorema, Liquica, 
atu resolve tensaun komunidade ba violénsia 
inter-kopmunidade. Foto: UN Women/Emily 
Hungerford

Iha pasadu, feto iha Timor Leste nia envolvimentu iha rezolusaun konflitu 
limite tebes tamba norma tradisionál no kultura la autoriza feto atu koalia no 
bele hola parte. Maibe, feto sira Ministériu Interior (departementu seguransa 
governu nian) daudaun ne’e hamate estereótipu hodi serbisu nu’udar 
professional mediadora konflitu komunidade nian. 

Dezde 2016, Diresaun Nasionál Prevensaun Konflitu Komunitáriu (DNPKK) 
asegura tiha ona programa treinamentu ba mediasaun respónsivu jéneru, 
nu’udar parte ida husi PAN 1325 ba Feto, Pás no Seguransa. Programa ida ne’e 
fóku ba enkoraja feto barak liútan iha treinamentu ba profisaun mediadora 
konflitu. 

Dezde Jullu 2019, DNPKK destaka mediadora feto na’in 18 (husi total ema 
39) ba iha munisípiu 13 iha  Timor, alkasan igualdade entre mediadór feto no 
mane. 

Joaquina Soares, 47, no Evelina da Costa Guterres, 45, maka feto dahuluk 
serbisu nu’udar mediadora. Liutiha kursu tinan 3, sira maneja mesak atu 

resolve konflitu 25 ne’ebé lolós 
komete ona ba violénsia no krime.

Daudaun ne’e sira hola papél xavi 
atu hakalma situasaun insendiáriu 
iha Suku Leorema, iha ne’ebé 
grupu jovén mane vizita opózitu 
grupu suku viziñu no oho sira-nia 
ema na’in rua, sunu tiha uma 13 no 
estraga motorizadas 7. Iha Timor 
Leste, eziste situasaun in-komún 
iha ne’ebé grupu afirma bazeia 
ba diferente tipu arte marsiál atu 
responsabiliza ba violénsia sira iha 
komunidade.1

Bainhira konflitu internal hafahe 
komunidade risku atu sentela ba 
violénsia no konflitu foun, ida ne’e 
bainhira intervén, uza aprosimasaun 
tradisionál ba hadame komunidade, 
involve lideres komunitária atu 
tu’ur hamutuk, buka ba solusaun no 
hamenus konflitu.

  1     Dados Portál Insidente no Potensiál Konflitu http://atres.belun.tl

Iha Setembru, DNPKK ajuda organiza sorumutu boot, ho ema liu partisipantes 1000 no etapa ikus liu ida maka buka 
akordu dame entre komunidade rua iha Leorema. Soares no da Costa Guterres serbisu fulan barak atu lidera dialógu 
komunitária, ne’ebé kontinua liu oras 5. Ida ne’e forum ida ba ema hotu atu bele nakloke no espresa sira nia sentimentu. 
Momentu ne’e, dialógu susesu, no konkorda iha loron ne’e atu asina akordu futuru nian bainhira suspeitu hotu kaptura.

Panel maiória senior, liútan mane, ofisiais, sura husi militár no polísia, representative husi igreja 
katóliku iha ema barak nia oin iha Leorema. Foto: Ministériu Interiór.

Ami koalia ho Soares no da Costa 
Guterres fulan hirak hafoin enkontru 
iha 2020. “Hanesan baibain ami halo 
vizita dala 1 ka 2 husi mediadór atu 
hetan konkordansia ba enkontru 
hanesan ne’e” dehan Soares. “Maibe 
ba kazu ida ne’e ami halo vizita dala 
5 ba suku, no konfirmasaun husi 
telefóne barak tebes, tamba ema 
mate, uma barak hetan sunu too 
hakdasak.”

Joaquina Soares, 47, no Evelina da Costa Guterres, 45, Mediadora konflitu serbisu iha komunidade. 
Foto: Ministériu Interiór.

Konsidera limitasaun orsamentu no tempu ba halo viajén, Soares no da Costa Guterres no sira nia ekipa uza abilidade 
mediasaun ne’ebé sira atu hamenus tensaun hafoin krime ne’e. Iha tempu hanesan, suspeitu balun kondena ona iha 
prizaun no seluk iha hela prosesu laran.

“Buat importante ne’ebé ami halo uluk mak identifika kazu no koalia ho vítima,” hateten Soares.

Hafoin ami enkoroza “Grupu Suku A” (vítima husi violénsia) atu hasoru “Group Suku B” (fatin ne’ebé suku mai husi) 
atu hasoru malu iha enkontru komunitáriu ho ofisiais seniór. Ami serbisu besik liu ho xefe suku no xefe aldeia atu 
implementa ida ne’e.”

Soares mós koalia oinsa mediadór 
feto diferente ho mane sira. 
“Ami aprosima ho vítima sira. Ami 
inspira sira iha enkontru dialógu no 
ko’alia ho neineik,” tenik nia. Ami 
kontinua análize konflitu hamutuk 
ho komunidade to’o ami hatene 
problema nia abut no konfirma 
liuhusi kontaktu barak atu asegura 
tensaun la eziste ona, iha ne’ebé sira 
la fo agradese ba dialógu iha tinan 
kotuk.”

Nota katak feto sira iha remotas la 
ko’alia barak. Ida ne’e la’os suspreza 
ida haree ba papél enjerál bainhira 
feto ida la involve iha rezolusaun 
konflitu. Bainhira husu kona-ba 
oinsa sira kestiona ida ne’e. Da Costa 
Guterres foti pontu importante. 
“Ami aprosima feto iha suku ne’ebé 
esperiensia konflitu no fásil ba sira 
atu nakloke ba ami (tamba ami 
feto hotu). Feto balun seidauk iha 
konfiansa atu ko’alia sai no ami 
bele halo hodi sira nia naran too 

sira hatene halo tuir mai. Bainhira feto iha terrenu, ami bele halo koneksaun 
diak loos ho komunidade no sira orgullu ho ami bainhira ami ajuda rezolve 
konflitu”.

Asegura Preokupasaun Seguransa Feto Nian Iha Mapa
Iha Timor-Leste, violénsia doméstika mak relata barak liuhusi VBJ, no barak liu konsidera hanesan kestaun privadu no 
problema família, diferente ho prevensaun konflitu komunitáriu, iha ne’ebé fóku ba konflitu entre grupu diferente iha 
komunidade nia laran. 

ONG Belun mak organizasaun ida ne’ebé serbisu ba transformasaun konflitu no hametin pás. Liuhusi Belun nia 
programa Atensaun no Responde Sedu (AtReS), monitór sira halo monitorizasaun ba violénsia públika ne’ebé akontese 
iha munisípiu balun. Programa AtRes, hanesan programa monitorizasaun konflitu komunitária. Ho apoiu voluntariu 

Estudu Kazu: Prevensaun Konflitu no Rede Rezolusaun iha Pante 
Makassar

Inspetóra Adelaida Da Rosa mak xefe iha estasaun 
polísia lokál iha Pante Makassar, enklave Oecusse 
iha parte Loromonu (Indonézia) illa sorin balun. 
Bazeia ba demográfika peskiza saúde, iha Oecusse 
feto esperiensia violénsia husi sira nia kaben ka 
parseiru hatudu numéru ida boot liu iha paíz no 
ekstensivamente konkorda. 

Maibe, Inspetóra Da Rosa, hateten katak nia iha ona 
mudansa foin lalais ne’e.  “Tamba ho informasaun 
ne’ebé fahe intensivu konaba lei kontra violénsia 
doméstika, ita bele haree katak ema hahú 
kompriende katak violénsia doméstika mak krime 
públiku ida,” hateten Da Rosa. Da Rosa, kleúr ona 

serbisu ba advogadu jéneru no lidera Rede Prevensaun no Rezolusaun Konflitu ho parseria BELUN. Iha Pante Makassar, 
CPRN mak numéru boot loos ba partisipasaun feto, no bele sura ho apoiu husi organizasaun xavi sira sura ho ONG 
Maneo, parseiru husi Ba Futuru, ne’ebé hanesan promotór ba igualdade jéneru no kontra hasoru violénsia doméstika. 
Da Rosa mós serbisu besik ho Belun atu monitor se mak refere kazu violénsia doméstika ba nia. Dezde parseria, nia 
aumenta ona numéru ba relatóriu kazu VBJ, espesialmente violénsia doméstika iha ninia área PNTL.

Dados husi AtRes konfirma dezenvolvimentu ida ne’e. Entre Juñu 2018 no Maiu 2019, metade husi insidente seguransa 
relata iha Oecusse, akontese iha Pante Makassar (120 husi 264). porsentu 70 (ka 84) husi insidente involve feto mak 
vítima, no hirak ne’e porsentu 60 (ka 50) kazu VBJ, barak liu violénsia doméstika. Maiória kazu sira ne’e relata ba ona 
polísia. 

husi Komunidade, kolekta informasaun konaba insidente violénsa, no inklui informasaun ne’e iha nia website (Atres.
belun.tl). Fulan tolu dezenvolve mós relatóriu (situation report), ne’ebé haruka ba ema 3000. 

Antes hahú serbisu ho programa Feto, Pás no Seguransa, ho apoiu UN Women no Governu Japaun, nia la foka ba asuntu 
GBV, tamba nia sente la’os relevante ba Atres. 

Maibe husi Novembru 2017, nia hahú relata insidente GBV ne’ebé akontese iha munisípiu 3 (Baucau, Covalima no 
Oecusse) no iha impaktu boot ba feto sira, no ba organizasaun rasik. 

Ba Belun, PAN 1325 kontribui hodi hametin liutan serbisu mak Belun halo tiha ona, liliu parte violénsia públiku ba feto 
no labarik nian. Programa ne’e halo Belun bele kontinua sai matak no tulun ba situasaun konflitu no seguransa nian. 
Nota mós katak programa ne’e ajuda kontribui ba hametin justisa no rezolve konflitu sira iha nível komunidade nian. 

Figura 1: Kolesaun dados no prosesu koridor ba sistema alerta sedu no responde sedu (AtRes)
Figura 2 Pursentu insidente relata iha sistema   
alerta sedu no responde sedu ne’ebé feto 
mak sai vítima entre 1 jan no 31 Maiu iha tinan 
2017, 2018 n0 2019.

Inspetóra Adelaida Da Rosa, Komandante PNTL iha Pante Makassar, iha 
serbisu fatin. Foto: UN Women, 2019/Emily Hungerford.



22

Belun nota katak bainhira implementa PAN 1325, mudansa komesa liuhusi aspetu igualdade jéneru iha família no 
komunidade. Mane maluk sira komesa loke sira nia hanoin, atu kolabora ho grupu feto sira, hodi partisipa iha PAN 1325, 
mane sira kompriende katak partisipasaun feto nian iha família no komunidade ne’e importante, oinsa mak feto sira 
foti desizaun. Balun hatene ona oinsa fahe papél hanesan iha uma laran no komunidade.

Pilár Protesaun
Feto Partisipa Iha Manutensaun ba Pás

F-FDTL hanesan autór implementadór importante ba PAN RKSNU 1325 ne’ebé tarjetu ba periódu 2016-2020 ho nia 
objetivu atu involve feto Timor iha aspetu hotu no nível hotu ba pilár ha’at. F-FDTL responsabiliza atu implementa 
pilár rua, hanesan pilár partisipasaun iha ne’ebé feto iha igualdade no partisipasaun ativu iha prosesu foti desizaun 
relasiona ho governasaun, seguransa no pás. Atu atinji ida ne’e, F-FDTL presija rekruta no promove feto barak liutan 
ba forsa defeza. Pilár importante seluk mak atu prevene konflitu inklui violénsia bazeia ba jéneru. Ida ne’e hanesan 
obrigatóriu ba F-FDTL atu inklui jéneru iha kurikúlu treinamentu hotu atu promove igualdade jéneru, direitu umanu no 
konsiensia ba HIV/AIDS, 

Relasiona ho rekrutamentu promosaun no treinamentu, lei defeza nasionál No.3/2010, estabelese ona regulamentu 
ida atu iha sistema rekrutamentu efikáz, promosaun kareira iguál no treinamentu adekuadu ba pesoál sira F-FDTL. 

F-FDTL mós ativu partisipa iha validasaun esbosu PAN RKSNU 1325 no regularmente halo dizaminasaun informasaun 
ba opórtunidade feto sira iha rekrutamentu no hola parte iha forsa defeza. 

Dokumentu balun hatudu, iha 2020 F-FDTL nia espetasaun atu aumenta numéru forsa ba 3000 atu kontrola zona rai, 
tasi no ár inklui ba iha rekrutamentu 2020 aumenta porsentu 15 ba feto iha forsa. 

Haktuir iha artigu 45.2 konaba tipu destakamentu, F-FDTL tenki performa misaun sira hotu bazeia ba konstituisaun no 
lejislasaun. Junta ho misaun ONU nian, F-FDTL destaka ona ninia membru sira atu responde ba problema seguransa 
rai laran. Enkuantu PAN RKSNU 1325 kestiona tenki asegura membru sira iha abilidade atu proteje komunidade, 
partikularmente feto sira no koñesimentu konaba HIV/AIDS molok sira destaka. F-FDTL feto nia partisipasaun iha 
misaun ONU nian sei iha porsentu zero (0) kompara ho mane iha numéru kuáze 29 resin hola parte iha misaun ONU 
iha Sudaun. 

atividade formasaun fasilita husi UN WOMEN. Foto: UN iha Timor-Lese

“Hau Fiar Feto Sei Involve Iha Operasaun Manutensaun Ba Pás,” Marquita da Cunha

Bainhira hau sei ki’ik, hau nunka hanoin atu sai ema militár. Ida ne’e difísil tebes atu imajina dezde sei iha okupasaun 
Indonézia nian. Inísiu, hau hakarak sai mestra ka sai advogadu. Bainhira ita hetan independensia, hau deside atu 
kontinua hau nia lisensiatura iha enjineiru sívil. Maibe, bainhira hau-nia aman mate, hau para atu eskola no tau matan 
ba hau nia família. 

Ideia atu hola parte iha defeza fofoun tauk, no hau nia família la suportivu konaba ideia ne’e. Maibe loron ida, hau nia 
maun boot lori formuláriu rejistrasaun ba estabelesementu forsa defeza. Nia hateten mai hau katak sira presija feto 
atu hola parte. Hau hakerek hau nia naran. Ikus mai, hau nia maun boot la passa, no hau bele passa, no hau hola parte 
iha militár. Ida ne’e iha 2002. 

Hau foti inspirasaun husi hau nia aman, nia enkoraza hau katak moris ne’e la fásil, no ida ne’e nesesita serbisu maka’as 
no delijénsia. 

Sai militár hanesan dezáfiu boot. Hanesan feto, defísil tebes atu do’ok husi família, no ejije ita, tantu psikolójia no 
mentalidade, ida ne’e regirozu.  

Maibe hau fiar feto bele involve iha operasaun manutensaun ba pás iha mundu tomak tamba ida, ida ne’e ema hotu 
nia devér, tantu feto no mane, atu kontribui ba hametin dame. No rua, pasifikadora sira intende atu aprosima ho diak 
kompara ho mane sira.  Iha konflitu hotu, feto no labarik feto mak sofre barak liu, no sira sente seguru liu wainhira 
aprosima husi feto pasifikadór, espesialmente bainhira sira sai vítima violénsia seksuál.

Durante treinamentu iha Beijing, hau aprende buat barak konaba oinsa estrutura ONU nian no oinsa ida ne’e funsiona ho 
ninia mandatu atu promove pás no seguransa ba konfigura diferente. Hau bele fahe hau nia koñesimentu treinamentu 
iha F-FDTL laran tamba Timor Leste prepara-an iha misaun manutensaun ba pás no espera iha loron ida, hau sei 
kontribui mós ba misaun manutensaun ba pás. 

Pilár Hari’i Pás
Atu partisipa lolós no kontribui ba rekonstrusaun no dezenvolvimentu Timor Leste nian, empoderamentu sosiál 

no hadia ekonómiku feto Timor nian vitál tebes. Organizasaun sosiedade sívil feto sira jeralmente enfázia direitu 
ba rai no eransa, asesu ba kréditu (inklui fundu no kréditu laiha funan), asesu edukasaun iguál ba feto no labarik 
feto, investimentu forte ba treinamentu abilidade no hasa’e kapasidade, no atensaun ba nesesidade feto lidera uma 
kain. Rekomendasaun CAVR preokupa ba direitu feto iha prosesu partisipasaun no prosesu hari’i pás, proposiona baze 
importante ba konstrusaun futuru estável no sustentável ba Timor Leste. 

Mudansa Ba Feto Sira Iha PAN 1325, Nela: Ne’e Hanesan Vitória Ida Mai ACbit

Manuela Leong Pereira, Diretora ACbit. Foto: ACbit

“ACbit sente hetan vitória 
boot ida liuhusi PAN 1325 Feto, 
Pás no Seguransa  tamba 
liuhusi programa ne’e bele 
hamosu feto potensiál. Feto 
hirak ne’e komesa partisipa 
oinsa rezolve konflitu, 
bainhira nahe biti sira 
komesa tama, komesa koalia 
no sira mós bele desidi no 
halo desizaun, liuliu bainhira 
atu ko’alia konaba nia oan 
feto atu kaben,” Manuela 
Leong

Istória feto iha luta ba direitus umanus la kotu, ativista sira kontinua hikis 
kosar, hodi luta hasoru violasaun ne’ebé mak feto maluk sira hasoru iha funu 
naruk nia laran. 

Ativista feto ida, ne’ebé maka hatudu ona nia vontade hodi luta ba direitus 
humanus ba sobrevivente sira maka Manuela Leong Pereira, Diretóra 
Assosiasaun Chega Ba Ita [ACbit], hatudu ona ninia kontribuisaun ba 
sobrevivente sira, liuliu feto maluk sira ne’ebé hetan violasaun seksuál husi 
militár Indonesia. 

ACbit nu’udar organizasaun lokál ne’ebé ativu iha Dili, Timor-Leste. ACbit 
suporta feto sobrevivente sira husi trauma tamba impaktu husi funu. Hasa’e 
mós kapasidade sobrevivente sira liuhusi formasaun konaba nutrisaun no 
negósiu.

Manuela nian kontribuisaun ba luta direitu feto nian, nafatin kontinua liuhusi 
organizasaun ACbit. Manuela hateten PAN 1325 Feto, Pás no Seguransa 
importante tebes, hodi implementa iha Timor-Leste.

“Programa ne’e di’ak no liga ba hau nia serbisu ne’ebé importante, tamba ba 
asuntu ne’ebé tau matan ba feto vítima no sobrevivente sira husi konflitu 
pasadu, ne’ebé lolós tenke iha solusaun ruma ba iha sira nia problema, oinsa 
atu iha esforsu atu hari’i pás, esforsu ba rekonsiliasaun, esforsu oinsa atu 
halo feto sira forte fali, depoizde sira nia situasaun trauma, depoizde sira 
sente katak sira laiha valór, ida ne’e relevante tebes, tamba husi progresu 
husi nasaun no governu rasik sedauk tau atensaun ba asuntu ida ne’e. Haree 
ba Feto, Pás no Seguransa, hau hanoin ida ne’e oportunidade di’ak katak ami 
bele tama ba iha atividade ka lori asuntu ida ne’e “obriga governu” implementa 
programa ruma ne’ebé tau espesífiku ba vítima sira, ba iha konflitu pasadu no 
hau hanoin susesu ida.  Bainhira iha Abril 2016 Konsellu Ministru aprova, ba 
ami ne’e vitória tamba hetan apoiu maka’as husi UN Women ne’ebé ami apoiu 
ami sosiadade sívil atu sai forte, halo advokásia nomós husi apoiu tékniku, 
tau matan no asegura ami tama iha formasaun, sai treinador no sai nu’udar 
hakerek na’in ne’e nu’udar vitória mai ami.”

Benefísiu no mudansa ne’ebé Manuela hetan, mós fo rezultadu pozitivu ba 
grupu feto sira, liuliu sobrevivente sira ne’ebé mak ho sira nia esforsu rasik, 
uza ne’e hanesan dalan ba iha hasa’e sira nia koñesimentu. 

“Ami halo esforsu ba sobrevivente sira, organiza sira tama iha konsultasaun 
hotu iha munisípiu 13, ami halo ajenda importante katak sira tenke sai hanesan 
partisipantes, iha fatin balun mós ita bele haree,  sira aprende husi opórtunidade 
sira ne’e. Sira mak lidera diskusaun grupu, halo influénsia ba partisipantes 

seluk atu hanoin konaba asuntu 
feto, pás no seguransa. Ami asegura 
sobrevivente sira partisipa no 
kompriende duni ba asuntu feto, pás 
no seguransa, no ida ne’e hatudu 
duni susesu ida,” hateten Manuela 
Leong.

Manuela haktuir tuir ACbit nia 
haree mudansa ne’e akontese duni 
ba grupu feto, liuliu sobrevivente 
sira, komesa sai forte. Husi dialógu 
ne’ebé halo ho sira, komesa muda 
sira nia hanoin, sira komesa hanoin 
katak, “hau nia direitu hanesan ho 
sidadaun seluk, uluk ami sai vítima 
vulnerável loos, agora iha tempu 
ukun, ami tenke iha direitu hanesan 
no tenke trata hanesan.”

Feto pontensiál seluk, hatudu sira 
nia espíritu hodi ajuda nia maluk 
feto sira seluk ne’ebé sai vítima husi 
violénsia, sira lori vítima sira seluk ba 
iha instituisaun sira ne’ebé serbisu 
konaba protesaun. Iha Marabia feto 
sobrevivente sira mak organiza 
grupu hodi ba hadia bee moos, sira 
aprosima rai na’in sira hodi loke 
estrada. Sira esforsu an hari’i pás iha 
sira nia moris, progresu boot maibe 
hetan resposta husi governu sempre 
susar. Mudansa ne’e no akontese 
duni bainhira rezolusaun 1325 Feto, 
Pás no Seguransa ne’e implementa.

ACbit ne’ebé fóka ba pilár hari’i pás, 
hodi fo atensaun espesífiku ba vítima 
sira. ACbit halo atividade konaba 
trauma healing, tamba bainhira 
sobrevivente sira hirus nafatin, 
sente ódiu sira sei labele dezenvolve 
sira nia an, liuhusi prosesu hari’i pás 
koko atu feto sira bele transforma 
no bele kura sira nia laran moras, 
kura trauma atu sira bele komesa 
ajuda fali feto maluk sira seluk, 
hadia sira nia moris, komesa hatene 
sira nia direitu, katak merese atu 
hetan atensaun espesífiku tuir ita 
nia Konstituisaun hateten no Planu 
asaun. 

ACbit rasik hala’o mós atividade 
ba eiz prizoneiru sira iha programa 
hari’i pás , liga ho pilár protesaun, 
ACbit esforsu an hodi haree ba 
asuntu konaba koalia lia los, 
rekonsiliasaun, ema lakon nomós 
halo rekonsiliasaun iha fronteira 
hanesan Oecusse, Suai no Maliana 
ne’ebé sei iha konfrontu entre 
komunidade sira. 

Formasaun ba sobrevivente sira, Foto: ACbit

Istória Feto Sobrevivente

Sobrevivente Foti Sira Lian Iha Marsa ba Lembra iha Timor Leste

“Militár Indonézia sira lori hau ba otél Flamboyan (Pousada iha Baucau). 
Sira lori hau ba hari’is fatin no dudu hau atu hari’is. Hari’is, hari’is, sira dehan. 
Hafoin sira soe hau ba kama leten no troka malu estraga hau,” hateten Maria 
de Fatima, sobrevivente ida husi Timor Leste refleta nia pasadu kaptiva 

Maria de Fatima, sobrevivente husi konflitu pasadau, ko’alia ho Televizaun Nasionál konaba nia 
istória. Foto: UN Women/Camille Wauters

husi militár Indonézia durante 
okupasaun.

Ema atus ida husi Baucau hamutuk 
ho Mana Maria de Fatima no 
sobrevivente na’in ne’en seluk husi 
konflitu pasadu 7 Dezembru  hola 
parte iha Marsa ba Lembra, atu 
rona sobrevivente sira-nia istória no 
aprende husi sira nia esperiensia, 
durante istória tour iha sidade 
Baucau. 

Bainhira buat hotu la’o la diak entre 
militár no rezisténsia lutadór iha 
ai-laran, feto mak sempre hetan 
kastigu. Seluk hetan torturasaun, 
feto sobrevivente barak mak hetan 
violénsia seksuál husi militár iha 
estasaun oioin no uma iha sidade 
laran. 

Feto lidera Mudansa Iha Komunidade 
Hari’i Dame Liuhusi Kna’ar Xefe Suku

Xefe Suku iha Suku Soba – Laga, Munisípiu Baucau, Francisca Monica de Fatima Soares. Foto: 
Zevonia Vieira

Sisca: “Hau Rezolve Problema Iha Hau nia Suku”

“Hau nia esperiensia husi Matebian ajuda hau sai ema ohin loron

Iha 2009, ema iha komunidade, no Lia Nain atu hili ema kandidatu fali ba xefe 
suku. Tan ne’e hau kompete fali iha eleisaun 2009 no manan hasoru mane 
na’in rua.”  

Francisca presiza tebes lideransa feto hodi serbisu iha komunidade, hahalok 

pasénsia, ho neon nomós abilidade 
feto ida bele lidera ho di’ak liu iha 
nasaun murak ida ne’e. 

Xefe Suku iha Suku Soba – Laga, 
Munisípiu Baucau, Francisca 
Monica de Fatima Soares, ho nia 
simplisidade hatudu duni nia 
kapasidade oinsa atu lidera nia suku 
durante periódu tolu iha 1975, hafoin 
invazaun Indonézia, iha idade ne’en 
nia tenki para ninia eskola tamba 
nia tenki halai ba foho no tenki 
hela durante fulan 18 hamutuk ho 
nia família. Hanesan labarik maske 
susar tebes, ba nia ida ne’e hanesan 
jogu ida. No feto no labarik feto 
barak seluk sente normal bainhira 
nia involve iha OPMT no ajuda lori 
mensajén no hahán ba resisténsia 
sira iha foho no sira iha Suku. 

Ninia esperiensia iha ai-laran 
kontinua inspira nia atu serbisu ba 
komunidade. Bainhira remata ninia 
ensinu sekundáriu no hanesan 
kasál foun, nia muda ba Laga no 
kontinua serbisu iha komunidade. 
Nia komitmentu no serbisu na’in 

nota lalais no iha 2014, komunidade husu nia atu partisipa hanesan reprezentante feto hamutuk nia maluk feto seluk. 
Hanesan xefe suku fila ba eskola iha 2008, nu’udar membru suku, konsellu eleitu hau atu interina hela ba xefe. 

“Hau nia esperiensia husi Matebian ajuda hau sai ema ohin loron.

Iha 2009, ema iha komunidade, no Lia Nain husu hau atu hamri’ik fali ba suku. Tan ne’e hau kompete fali iha eleisaun 
2009 no manan hasoru mane na’in rua.”2

RKSNU 1325 fo konfiansa ba nia katak feto mós iha kapasidade atu lidera no rezolve ninia konflitu komunitáriu. “Hau 
bele rezolve problema iha hau nia suku, liuliu ba feto maluk sira ne’ebé sei vulnerável, tamba sai vítima husi konflitu 
no violénsia, hau mós fiar an no  iha abilidade atu hamri’ik iha oin hodi ko’alia. Uluk hau sente tauk no la fiar an maibe 
agora hau fiar no hau sei hakat ba oin diak liutan, tamba objetivu ida mak aprende hodi hakat ba oin. Hau lidera suku 
ba periódu tolu, ida ne’e ba hau mudansa ne’ebé mak boot tebes.  Ami halo aprosimasaun ho xefe arte marsiais sira 
bainhira konflitu ka violénsia mosu entre grupu jovén sira.” 

“Ho kompromisu ne’ebé iha, hau prontu atu rezolve problema sira,  maske ho kultura ne’ebé sei metin iha ema nia le’et, 
maibe haree fila fali ba Konsitituisaun la taka dalan atu halo buat ruma ba nasaun ne’e, liuhusi serbisu ne’ebé mak 
halo, tamba konstituisaun hakerek klaru ona katak feto ho mane iha direitu hanesan hodi partisipa no foti desizaun ba 
asuntu saida deit,” deklara Francisca.

Feto mak sai na’in ba halo mudansa, feto mak sai na’in ba hari’i dame, feto nia kna’ar importante tebes hodi serbisu 
hamutuk ho mane maluk sira. Asaun ne’ebé feto potensiál sira halo, hatudu ona komitmentu liuhusi sira nia abilidade 
no kna’ar. Ba nasaun feto prontu atu serbí, ba nasaun feto hatudu nia forsa liuhusi hari’i dame.

  2     Interview UN Women and Ba Futuru 2017. 

PAN 1325 Lori Mundasa Ba Ramila, “Ramila Uluk Ho Agora La Hanesan”

Ramila da Costa, Diretora NGO Maneo. Foto: Ramila

“Buat ida dudu no motiva hau 
ne’e mak uma laran katak tenke 
kore hau sai husi problema uma 
laran, tamba problema nia hun 
ne’e rendimentu familia laiha. 
Hau komesa hanoin ona oan sira 
nia futuru, ida ne’e mak inspira 
hau. Bainhira hau nia kaben 
muda nia hahalok, hodi apoiu 
hau no komesa hapara violénsia 
doméstika, ida ne’e haforsa 
liutan hau nia espíritu. Hau 
kontente no la saugati aprende 
konaba PAN 1325,” Ramila

Feto nunka ses husi konflitu, la ses 
husi violénsia, bainhira iha konflitu 
ka violénsia, feto nia numéru sai 
vítima sempre iha, tamba sa? 
Tamba feto parte husi grupu inklui 
esperiensia Ramila nian.

Susar ne’ebé feto maluk sira hasoru, 
hafanun feto maluk sira seluk, hodi 
halo asaun kontra violénsia ne’ebé 
hasoru feto maluk sira seluk. 

Husi rai enklave Oecusse, ho lian dawan, feto maluk ida ne’ebé hatudu ona 
nia aten barani hodi hakotu konflitu no violénsia ne’ebé uluk sempre mosu 
iha nia moris. Feto maluk mak naran Ramila da Costa, ohin loron nu’udar feto 
potensiál ida mai husi RAEOA, ne’ebé mak halo ona mudansa.

Ramila nu’udar Diretóra ONG Maneo, ne’ebé mak nia hari’i iha loron 14 Juñu 
2014, ONG Maneo haree liu ba asuntu feto no labarik feto. Programa Maneo 
nian haree liu ba konsensus sosiál ba prevensaun violénsia bazeia ba jéneru, 
ne’ebé fo treinamentu ba uma kain no kria programa konaba Mane Hamenus 
Violénsia Hasoru Feto.

PAN 1325 haforte duni Ramila nian kapasidade, liuliu hafoin formasaun husi 
UN Women no Ba Futuru, tamba hatudu duni diferente molok no hafoin 
Ramila hetan formasaun, nia iha ona abilidade oinsa halo estratéjia, oinsa 
rezolve problema iha uma laran.

“Antes hau hetan treinamentu hau la hatane desizaun saida mak hau foti 
atu nune’e hau mós bele kontribui ba hau nia uma laran, maibe depois hau 
aprende iha treinamentu nia laran, hau hatene estratéjia ne’ebé uza hodi 
rezolve problema ki’ik iha uma laran entre laen no oan sira. Hau mós komesa 
hatene oinsa bele foti desizaun iha uma laran, tamba iha inísiu hau la hatene 
desizaun ne’ebé hau foti soké hau nia laen nian sentimentu ka soké hau nia 
oan sira nia laran, maibe buat barak ne’ebé hau aprende husi treinamentu 
ACbit nian, Ministériu Interiór no Ba Futuru, esperiensia lubuk ida hau hetan 
no bele implementa iha hau nia uma laran,” konfesa Ramila.

Ativista feto ne’ebé mak luta ba direitu feto nian ne’e, haktuir nia esperiensia 
iha tempu naruk nia laran, ne’ebé konsege halo Ramila sofre tamba hasoru 
violénsia doméstika iha uma laran.

“Husi hau nia parte família ne’ebé uluk nakonu ho presaun, maibe agora 
hau sente serbisu konfortável liu, sente seguru liu bainhira halo viajén ba 
kampu hodi halo serbisu, hau mós sente katak hau livre hodi espresa hau 
nia matenek, ne’ebé dalaruma hau tenke serbisu iha kalan, no hau nia oan 
sira komesa komprende. Husi esplikasaun ki’ik ho neneik mudansa komesa 
mosu iha hau nia la’en, tamba uluk hau nia la’en ulun to’os hodi la fo lisensa 
atu partisipa iha eventu. Liuhusi rezolusaun konflitu ne’ebé hau aprende, hau 
komesa hatene oinsa halo aprosimasaun no uza komunikasaun ne’ebé di’ak, 
hodi partisipa iha atividade barak, hau nia la’en sempre suporta hau, hau mós 
koko involve sira ba atividade ne’ebé ami hala’o, atu nune’e sira mós komesa 
sente konaba sensibilidade jéneru.

Ramila nia hahalok pesoál mós iha 
mudansa di’ak, Ramila hatene tau 
nia an oinsa sai lideransa, iha nia 
organizasaun rasik. Maneira ne’ebé 
nia aprende liuhusi PAN 1325, nia 
koko aplika iha organizasaun. 

“Hau involve an iha Feto, Pás no 
Seguransa matenek lubuk ida 
hau bele uza hodi prátika iha 
organizasaun. Uluk hau lidera 
organizasaun hau egóiz liu, 
maibe iha tempu agora, desizaun 
ne’ebé hau foti, hau nia staff sira 
sente katak hau nia hahalok la 
hanesan uluk, iha mudansa boot, 
iha komunikasaun di’ak, se iha 
fallansu ruma ami buka maneira 
di’ak hodi halo dialógu, entaun sira 
sente katak serbisu konfortável liu. 
Maneira ne’ebé hau aprende, hau 
koko implementa iha hau nia grupu 
sira, hau hetan benefísiu boot no 
susesu lubuk ida ne’ebé hau hetan 
iha área tarjetu, kompara ho hau nia 
public speaking ida uluk ho agora, 
hau sente ida agora di’ak liu. Dala 
ruma bele atrái tamba hau aprende 
ona buat barak oinsa ko’alia iha 
públiku.  Hau bele sente di’ak liutan 
bainhira serbisu ho stakeholder sira, 
ne’ebé mak hau aprende husi ONG 
Ba Futuru no ACbit.

Ramila orgullu ho nia an agora, 
tamba Ramila ida uluk la’os hanesan 
Ramila ida agora. Liafuan ne’e mak 
nia kaer metin, tamba nia konsege 
muda an sai feto potensiál ida iha 
rai enklave. 

 “Ramila uluk la hanesan ho Ramila 
ida agora, ida ne’e mak sempre 
hau sente. Iha eventu ruma ema 
sempre fo fiar ba hau atu sai oradór, 
hau sente katak ema komesa fo 
konfiansa mai hau. Bainhira iha 
eventu boot sira sempre fo fiar mai 
hau, atu koordena, organiza no sai 
oradór hodi ko’alia konaba Feto, 
Pás no Seguransa. Buat sira ne’e 
hau halo hau sente katak hetan 
mudansa boot, bele sai feto ne’ebé 
bele halo influensia ba desizaun 
ruma, konsege ema fo fiar hodi sai 
vise Prezidente Rede Informasaun 
Oecusse,” tenik Ramila.

Feto rural iha Oecusse. Foto: Zevonia Vieira

Bareiras Ne’ebé Feto Fóka Iha Dialógu Feto, Pás no Seguransa

Istória Husi MSSI 
Ministériu Solidariedade Sosiál no Inkluzaun (MSSI) serbisu hamutuk ho 
Ministériu Interiór dezde 2011, hola parte ba prosesu dezenvolvimentu PAN 
1325 no serbisu hamutuk ho liñas ministeriais sira seluk ba implementasaun 
no monitorizasaun.

Adão Jorge Baptista nu’udar Xefe Unidade ba Planeamentu, Treinamentu 
no Monitorizasaun esperiensia tiha ona hamutuk ho nia maluk sira seluk 
iha unidade mediasaun no dialógu iha 2016-2017 bainhira aprova PAN 1325, 
haktuir katak MSSI iha papél importante kontribui ba implementasaun PAN 
1325, iha ne’ebé programa espesífiku ida ba pilár hari’i pás mak dialógu feto, 
pás no seguransa husi programa sira seluk ne’ebé identifikadu kontribui ba 
PAN 1325. 

MSSI hala’o tiha ona ninia programa ba dialógu feto, pás no seguransa iha 
teritóriu tomak hahú husi 2010-2017. “Ami nia fóku liliu ba hasa’e partisipasaun 
feto, enkoraja ba fiar-an atu espresa ideias, involve iha prosesu foti desizaun,“ 
hateten Jorge. 

Iha prosesu sira ba dialógu ami serbisu maka’as atu identifika isu potensiál 
ne’ebé feto hasoru, klarifika isu sira ne’e ho reprezentante feto iha enkontru 
konsultasaun, analiza problema, koordena ho lideres komunitária ba planu 
no mekanizmu sira ba fasilita dialógu. Tipu konflitu sira ne’ebé infrenta 
beibeik husi feto sira mak violénsia doméstika. Jorge fahe esperiensia konaba 
rezultadu husi dialógu FPS nian, liuhusi intervista sira hafoin fulan ne’en 
realiza programa ne’e. 

Iha intervista ho komunidade ne’ebé hola parte iha dialógu, Antonio Fatima 
da Conceição, koordenadór eskola Tibar hateten, “dialógu ida ne’e importante 

Ministériu Solidariedade Sosiál no Inkluzaun (MSSI) serbisu hamutuk ho Ministériu Interiór dezde 
2011, hola parte ba prosesu dezenvolvimentu PAN 1325. Photo MSSI

tebes mai hau, ba família, ba hau nia 
oan feto no komunidade hotu, tamba 
ida ne’e foin primeira vez akontense 
iha ami nia fatin no fo benefísiu boot 
tebes ba feto, iha ne’ebé sira bele 
hatene informasaun sira konaba 
feto nia seguransa, konaba asesu no 
direitu ba rai, hatene impaktu husi 
violénsia doméstika no informasaun 
ba refere kazu.” Informasaun ne’ebé 
hetan sei partilla ba ema seluk atu 
hatene oinsa bele asegura balansu 
hanesan ba feto sira, garantia 
seguransa no asegura sira nia 
partisipasaun iha nível komunidade.  

Jorge hatutan tan katak feto sira 
barak mak tauk atu fo sai sira nia 
esperiensia no fo sai problema 
ne’ebé sira enfrenta iha perante 
públiku. Tamba ne’e, MSSI nia papél 
atu serbisu ho autoridade lokál liliu 
ho membru konsellu suku feto atu 
hakbesik-an ba feto maluk seluk 
no enkoraja sira atu barani iha 
diskusaun no foti desizaun, partisipa 
iha enkontru sira nível komunidade, 
la’os deit atu prepara hahán ba mane 
sira. Bareira ne’ebé feto sira hasoru 
barak liu mak;

•	 Sistema patriarkál ne’ebé la 
fo fatin ba feto sira atu tu’ur 
hamutuk ho mane sira, fo 
hanoin no foti desizaun ruma

•	 Mane sira la fo importánsia ba 
feto nia hanoin saida deit

•	 Feto sempre iha dapúr atu 
prepara hahán

•	 Kulturamente, mane hakarak 
feto deit mak kuída oan no 
prepara buat hotu iha uma laran

•	 La fo opórtunidade ba feto atu 
átivu iha atividade sira suku 
nian

Ami iha esperansa katak governu 
bele prevee osan atu haree ba 
asuntu ida ne’e no halo advokásia ba 
feto maluk seluk atu bele hamri’ik 
ba sira nia direitu. 

 Jornada Lideransa Transformativu Ba Igualdade Jéneru 

Nu’udar membru Nasoens Unidas, Timor Leste iha obrigasaun atu implementa 
Rezolusaun Konsellu Seguransa Nasoens Unidas 1325. Planu Asaun Nasionál 
konaba Feto, Pás no Seguransa mak planu tinan 5 nian ne’ebé fo matadalan 
atu promove feto no mane servisu hamutuk ba halo desizaun no servisu 
hamutuk liga ba seguransa, pás no dezenvolvimentu inkluzivu ba nasaun.  

Lideransa mak hanesan sentral ba feto sira nia partisipasaun signifikativu 
no PAN FPS fo atensaun ba feto nia papel importante hodi fo atensaun iha 

Benigna Maria Amaral, DIretora Nasionál Administrasaun no Finansa, SEII

pozisaun lideransa ba ohin loron. 
Objetivu ida husi PAN ne’e mak atu 
aumenta reprezentasaun feto sira 
ne’ebé mak eleitu ka nomeiadu ba 
kargu importante sira. Atu alkansa 
objetivu ida ne’e, feto sira presiza 
hetan suporta iha sira nia kargu 
nu’udar líder no mane sira mós 
presiza kompriende sira nia papel 
nu’udar parseiru ne’ebé servisu 
hamutuk ho líder feto sira. PAN ne’e 
mós presiza líder ne’ebé mak justu.  

Sra. Benigna Maria Amaral nu’udar 
Diretora Nasionál Administrasaun 
no Finansa iha Sekretariu Estadu 
Igualdade no Inkluzaun (SEII) 
hola parte mós iha treinamentu 
Lideransa transformativu no 
rekoñese mudansa ne’ebé hetan. Ida 
ne’e hanesan parte ba kontribuisaun 
lidera ba mudansa.  

“Ba hau-an rasik, depoizde 
tuir treinamentu lideransa 
transformativu ida ne’e, ajuda ami 
atu komunikasaun entre diresaun 
no departementu sira diak liu 
hodi prepara planu ne’ebé diak ba 
instituisaun nian ba servisu tuir mai, 
iha tinan hirak tuir mai nomós agora 
daudauk. Komunikasaun ne’ebé 
diak tebes tanba buat ne’ebé ami 
aprende iha treinamentu ne’ebé 
mak hala’o tiha ona”.  

Lideransa transformativu rekoñese 
tiha ona nu’udar xave importante 
hodi asegura partisipasaun jéneru 
no empoderamentu feto nian.

